Ia gase toa ae ola pule

Tusia e Tamari Mulitalo-Cheung

O lau tautua toto

I le aai o le ulupoo

Lea ua matou aeaeina

Lua o afe o tausaga talu ai

Na e malele ai “ua mae‘a!”

Le tumutumuga lena o le maasiasi

E o’o lava i lou tuugamau

na foai atu e se tasi

Ta te ofo i sou lagona

Tuua lou mamalu

Aunoa ma agelu, kerupi ma serafi

le paia o le lagi sautualasi

Fanau mai le Atua i le tagata 

I se nofoaga pito sili ona faatauva‘a

Tau faataele ma tau fafaga

Tau amatamata lou olaga?

A'oa'oina e ni matua

Ia filiga e fai le faiva o tautua

Aue, e moni upu a le atunuu

O lou alofa lea ua ua ou ‘ula ai i pule

O la‘u nafa: o tapuaiga

na o le pati, po ma malolo

Ae ‘e sunu‘i to‘atasi le alafale i tuamaota 

tuapa o Ierusalema

E! Sa gase toa -

Ae faafetai i le matai

Ua toetu manumalo mai

Lenei ua ta ‘oa‘oa ai i ma‘a o malie

Ua malie pule, malie malo

Sa e tau ma e malo

Ua ao Samoa, tuana‘i le po!

(Aua nei o matou melea lea manuia —)

Mailo 76 : o le ula o le Pule (sami) e iloa ai tagata ia e le tau i le taua. E iai tamaiti, fafine & toeaiina. Maua ai le alagaupu—Ia gase toa ae ola pule!

P.S E iai isi e le auai i le mau lea a Mailo fai mai o le la’au o le toa na moea ae asi i le taeao ua pipii ai pule –ui i lea e le afaina aua o Samoa e tala lasi-

